
Band XI., Nr. N5700, Seite 551-552
Schenk Heinrich und seine Söhne Konrad und Heinrich beurkunden die
Sühne zwischen dem Kloster Salem und den Herrn von Hefigkofen.

Meersburg, 1284. Dezember 1.

Omnibus hanc paginam inspecturis Hainricus pincerna senior. Cunradus et
Hainricus filii sui milites notitiam rei geste. Noverint quos nosce fuerit oportu-
num, quod cum Hainricus de Hevenkoven venerabilibus in Christo . . abbati et
conventui monasterii de Salem ordinis Cysterciensis Constantiensis dyocesis
in personis et rebus et specialiter in exustione domus in Tepphenhart damp-
na et gravamina plurima intulisset et ob hoc Cunradus de Hovinkoven pater
predicti Hainrici, qui una cum filiis suis in salutis sue dispendium predic-
to monasterio maiora inferre gravamina minabatur, per servos strennuorum
dominorum Marquardi et Ůlrici fratrum de Schellenberch vicem gerentium
serenissimi domini Rudolfi dei gratia Romanorum regis, nec non dictorum
de Salem famulos captivatus fuisset et vinculis aliquanto tempore mancipa-
tus, tandem nobis mediantibus talis inter partes compositio intercessit, quod
predictus Hainricus nec non Hermannus Albertus et Cůnradus fratres sui
una cum predicto Cůnrado patre suo postquam a vinculis fuerit absolutus
predictis de Salem promittere[n]t corporali super hoc prestito sacramento,
ne occasione predicte captivitatis aut alicuius premissorum ipsis cuiquam
suorum aut ulli omnino hominun quocumque modo per se vel per suos cons-
anguineos aut amicos quoscumque quicquam dampni gravaminis seu molestie
publice vel occulte inferant aut procurent aliqualiter irrogari, et hoc ipsum
promiserunt ipsorum consanguinei pro se ac omnibus aliis sibi consanguini-
tatis linea pertinentibus corporali super hoc similiter prestito iuramento. In
recompensationem vero dampnorum predictis de Salem illatorum predicti de
Hevenkoven possessiones suas sitas im Grůnenbach1 omnes et singulas in agris
pratis pascuis areis silvis nemoribus ac omnibus eisdem possessionibus intus
et extra pertinentibus, quas a viro strennuo domino Swigero dicto Tumme de
Nuiwenburch iure tenuerant feodali, cum decima in Biburg quam a Rudolfo
et . . dictis Ruschen fratribus militibus iure tenuerant feodali, predicto mo-
nasterio de Salem tradiderunt eo pacto, quod ipsi de Salem ius proprietatis
predictarum possessionum et decime conquirant a dominis memoratis et post
hec predicti de Hevenkoven quandocunque a predictis de Salem fuerint requi-
siti predicta feoda ad manus predictorum dominorum sub predicto iureiuran-
do teneantur sine contradictione qualibet resignare. Ad premissorum autem

1Bei Hefigkofen und Bibruck zu suchen.

omnium robur firmius nos promisimus predictis de Salem fide data nomine
iuramenti quod si quisquam vel quiquam predictorum de Hevenkoven aut
suorum consanguineorum vel amicorum, sue salutis immemor vel immemo-
res, contra supradicta omnia et singula venire quod absit presumpserit vel
presumpserint in futurum, contra eum vel contra eos tanquam contra invaso-
rem vel invasores rerum nostrarum insurgere nec ab ipsius vel ipsorum lesione
antequam predictis de Salem satisfiat desistere debeamus. Predicti vero de
Salem fideliter promiserunt, ut a viris strennuis supradictis de Schellenberch
fratribus ac omnibus aliis serenissimi domini R. dei gratia Romanorum regis
iudicibus in eorundem de Schellenberch districtu constitutis obtineant sine
fraude, quod occasione dampnorum sibi a predictis de Hevenkoven illatorum
nullam in rebus vel in corpore eisdem de Hevenkoven fieri procurent in pos-
terum ultionem. In cuius rei evidentiam et munimen presens instrumentum
exinde concipi et sigillis nostris ac predictorum de Schellenberch fratrum fe-
cimus communiri.

Actum in Merspurch, anno domini MCCLXXXIIII., kalendis Decembris, in-
dictione XII., subnotatis testibus presentibus et rogatis, decano videlicet in
Ylmense, Dietrico plebano in Bermetingen, plebano in Merspurch, Nicolao
milite de Hermestorf, Swigero de Deggenhusen, Růdolfo de Oberriedern, Cun-
rado de Maenlinshoven, dicto Ekol de Marchdorf, domino Ůlrico abbate, fra-
tre Hainrico cellerario de Isenina, fratre Eberhardo de Stekeboron monachis
in Salem aliisque quam pluribus probis viris. Nos Cůnradus senior, Hain-
ricus Albertus Hermannus et Cůnradus filii sui predicta omnia prout pre-
missa sunt esse vera et per nos facta sub appensione sigillorum dominorum
nostrorum predictorum presentibus profitemur obligantes nos nichilominus
ad prestandum werandiam de omnibus supradictis coram quocumque iudi-
ce quandocumque super hoc fuerimus requisiti. Nos Marquardus et Ůlricus
fratres milites de Schellenberch vicem gerentes serenissimi domini R. dei gra-
tia Romanorum regis predictos de Hevenkoven ad petitionem venerabilium in
Christo abbatis et conventus monasterii de Salem ab omni actione seu ultione
sive pena, quam occasione dampnorum sive gravaminum predictis de Salem
illatorum commeruerunt vel commeruisse videbantur, pro nobis ac omnibus
iudicibus in nostro districto constitutis absolvimus et tenore presentium per
appensionem sigillorum nostrorum absolutos publice profitemur.

—

Der Textabdruck erfolgt nach Codex Salemitanus, Bd. 2, S. 302, Nr. 679, nach dem
Original auf Pergament mit fünf Siegeln.

Weitere Angaben

Sprache:
Lateinisch

Ausstellungsort:
Meersburg

Ortsindex:
Bermatingen Wohnplatz (17796)

Bermatingen, FN

Bibruck Wohnplatz (18148)

Bibruck, Oberteuringen, FN

Deggenhausen Wohnplatz (18480)

Deggenhausen, Deggenhausertal, FN

Hefigkofen Wohnplatz (18151)

Hefigkofen, Oberteuringen, FN

Helmsdorf : Immenstaad am Bodensee FN

Helmsdorf Wohnplatz (17977)

Illmensee Wohnplatz (21104)

Illmensee, SIG

Isny im Allgäu Wohnplatz (19528)

Isny im Allgäu, RV

Konstanz Wohnplatz (14442)

Konstanz, KN

Markdorf Wohnplatz (18037)

Markdorf, FN

Meersburg Wohnplatz (18106)

Meersburg, FN

Mehlishofen Wohnplatz (19240)

Mehlishofen, Berg, RV

Neuburg, Koblach, Vorarlberg, Österreich, W

Oberrieden Wüstung (24041)

Oberrieden, Uhldingen-Mühlhofen, FN, W

Schellenberg, Liechtenstein

Schloss Salem : Salem FN

Schloss Salem Wohnplatz (18257)

Steckborn, Kt. Thurgau, Schweiz

Tepfenhart Wohnplatz (20974)

Tepfenhart, Horgenzell, RV

Landesarchiv Baden-Württemberg: Württembergisches Urkundenbuch Online
Band XI., Nr. N5700; Stand 23. April 2024
(http://www.wubonline.de/?wub=4275)


